Gwybodaeth ar gyfer Gwirfoddolwyr
Mae Bae Ceredigion yn gartref i’r nifer fwyaf o ddolffiniaid trwynbwl yn Ewrop yn ogystal â morloi llwydion sy’n magu yno, adar môr a chynefinoedd môr sydd o bwys rhyngwladol.  Dynodir llawer o’r arfordir yn safleoedd o ddiddordeb gwyddonol arbennig ac mae dwy Ardal Gadwraeth forol Arbennig.  Mae Cyngor Sir Ceredigion yn cynnal canolfan wybodaeth fechan am fywyd gwyllt a chychod ar yr harbwr yn Ngheinewydd (Man Cychod Bae Ceredigion), cwch patrol i hyrwyddo’r côd ymddygiad a defnyddio cychod mewn modd sy’n gyfeillgar i fywyd gwyllt, mae’n cydlynu Gwylio Dolffiniaid, sef rhaglen sy’n bodoli ers amser maeth i fonitro mamaliaid y môr a gweithgareddau cychod ac, yn 2009, bydd yn cynnal cyfres o deithiau cerdded tywysedig sy’n canolbwyntio ar fywyd gwyllt y môr.   
Rydym yn chwilio am wirfoddolwyr i gynorthwyo â phob un o’r rhaglenni hyn a fydd yn cydweithio â thîm cadwraeth y Cyngor yng Ngheinewydd.  Bydd y rhaglenni yn mynd rhagddynt o ddechrau mis Mai tan ddiwedd mis Medi.  Mae nifer o leoedd gwag ar gael ac mae angen ymrwymiad o hanner diwrnod yr wythnos fan leiaf arnom ar gyfer y Man Cychod a’r Cwch Patrolio; rhaid i wirfoddolwyr Gwylio Dolffiniaid neu deithiau cerdded tywysedig fedru gwneud ymrwymiad o ddwyawr fan leiaf yr wythnos.  
Mae’r oriau gwaith yn amrywio: 
· Mae’r Man Cychod ar agor ar Ddydd Gwener, Dydd Sadwrn, Dydd Sul a Dydd Llun o 12:00 tan 6pm.  Mae gwirfoddolwyr yn cydweithio â’r staff i roi gwybodaeth i’r cyhoedd am ein bywyd morol a’r broses o’i warchod.  Mae golygfeydd bendigedig o’r môr i’w gweld o’r ganolfan a gellid gweld dolffiniaid bron bob dydd pan fu ar agor y llynedd. 
· Mae’r cwch patrolio yn gweithredu oriau amrywiol (gan ddibynnu ar y llanw) dros benwythnosau a Gwyliau’r Banc a chanol yr wythnos yn yr haf.  Cwch agored bychan ydyw. Felly, gall fod yn orchwyl wlyb sy’n gofyn am lawer yn gorfforol!  Mae’r rhan fwyaf o’r patrolau yn bedair awr o hyd, ond mae hyn yn amrywio – rydym yn chwilio am wirfoddolwyr sy’n medru ymrwymo i batrolio ar ddiwrnod rheolaidd o’r wythnos, pryd bynnag fydd hynny.  Mae Swyddog yr Ardal Gadwraeth Arbennig yn feistr llongau cymwys; bydd yn rhaid i’r criw gynorthwyo i weithredu’r cwch, dosbarthu gwybodaeth i gychwyr eraill a chynnal log o’r patrol.    
· Bydd teithiau cerdded tywysedig yn digwydd ar benwythnosau ac ar wyliau cyhoeddus o dan arweinyddiaeth Warden Addysg gyda chymorth gwirfoddolwr.  Eto, mae’r amserau yn amrywio. Felly, mae angen hyblygrwydd os byddwch am roi cymorth i ni â theithiau cerdded. 
· Cynhelir Gwylio Dolffiniaid ar Ddydd Iau, Dydd Gwener a Dydd Sadwrn o fis Mai tan fis Medi o 11am tan 5pm ac mae pob sesiwn yn cymryd dwy awr.  Lleolir hyn ar bedwar safle ar y creigiau rhwng Ceinewydd a Mwnt.  Rhoddir hyfforddiant, ond bydd yn rhaid i chi ddangos hunangymhelliant a meddu ar gludiant i gyrraedd y safle gwylio.
Rydym yn chwilio am bobl ddinynadwy a hyderus sydd â sgiliau rhyngbersonol ardderchog a gwybodaeth dda o’n bywyd gwyllt arfordirol.  I helpu â’r cwch, rhaid bod yn nofiwr hyderus, yn heini ac iach a’r peth delfrydol fyddai meddu ar beth profiad o gychod, ond rhoddir hyfforddiant sylfaenol ac offer diogelwch. 
Dychwelwch y ffurflen erbyn 20 Mawrth drwy’r post at Ben Sampson, Swyddog Ardal Gadwraeth Arbennig Bae Ceredigion, Adain Arfordir a Chefn Gwlad, Cyngor Sir Ceredigion, Penmorfa, Aberaeron, Ceredigion SA46 0PA neu ebostiwch bens@ceredigion.gov.uk

